
Ka jingwan rung u mynder ha Ri Lum Khasi

Ka spah mariang:

Kumba phi ia tip baroh ba ka Ri Khasi Jaiñtia ka long ka
Ri kaba la kyrkhu ha ka jingdon ka spah ha ka mariang.
 Haba kat kane ka spah kaba don kyrhai ha  kane ka

Ri jongngi, Pynban ng paw ba ngi long ka Jaidbynriew kaba
duk, katne ngi don ki bri ki bsah kiba dap da ki soh ki pai, ki
kwai tympew iwei kiwei ki nar rep mar riang bad ki khlaw ki
btap kiba man kyrhai bha ha ri jong ngi bad kumjuh ki jingmih
ki mar pohkhyndew kiba kordor kum u mawshun, dewiong ,
mawshynrut , u uranium uba ki dang shu lap thymmai ki
riewstad ha kine ki sngi, bad bun kiwei de ki mar kordor  kiba
ngim lah ban jer kyrteng hangne.

Kat kitei ki jingdon jingem jong ka Mariang kaba U Blei U
Trai Nongthaw u la buh ha kane ka Ri jong ngi kaba long ka
spah bah na ka bynta  ka jaidbynriew  jong ngi kaba phin nym
shem koit  ha kane ka pyrthei  pynban kat kine ki mar kordor
kaba ma ngi ngi don , hynrei la shu pynlong ïa ngi ban die tad
noh ïa ki hano re.

Kumba ka Ri Khasi Jaiñtia kaba long ka Ri kaba bun bha
ki khlaw ki btap bad kaba don bun jait ki dieng kiba rem dor
bha, kiba ngi lah ban thaw bun rukom, ki tiar furniture  kiba
kordor bad die hi ïa ki shabar Jylla, hynrei ka pynlong pynban
ïa ngi ban shu die tylli ïa ki tang ha ka dor ba tad. Kumjuh ruh,
ki soh ki pai ki dieng dawai, dashin  ki sohmrit ki dieng siasia,
u synñiam bad kiwei kiwei de ki jingmih baroh na kane ka ri,
kum ïa kine ki mar ki long da kaba suk eh ïa ngi ban seng ki
karkhana pynmih umsoh,musli musla na u Latyrpad ,siasia,
sohmarit bad ki dawai dashin na kiba bun bah ki jingthung
bad die pat ïa ki ha ka dor kaba rem.

Ki mar rep mar riang kum u phan uba long u jingthung uba
kongsan hangne ha ri jong ngi, ha kaba ki nongrep ki kham
khmih lynti ban ïoh jingmyntoi na u, kumba ngi tip ba ka Ri
thor ym lah ban pynmih phan ha ka por lyiur balei ba ma ngi
ngim lah ban seng ïa la ki jong ki ïew ki hat ba man la ki dong
jong ka Ri Khasi Jaiñtia bad ban shalan hi dalade ïa une u
jingthung bakor uba man kynrei bha., hynrei kumba ngi ïohi
baroh shi katta haduh mynta mynne ngi shem pynban ba
une u mar la shu leit tyrwa die ha ki mahajon mynder kat haa
isynei maki ban buh ïa ka dor. Nalor u phan uba long u
jingthung uba kynrei bha hangne. Phin shem ruh ba ka jingrep
jhur ka long kaba jyllai bha bad khamtam eh ha ki por lyiur,
namar ba ha ri thor kam ju lah stia ban pynmih jhur na ki daw
jong ka jingshlei um bad jingshit kyrang ka sngi, namar kane
ka daw  ka don ka jingdawa jhur kaba jur ka Ri jong ngi ban
shaoan sha ri thor. Hynrei ma ngi  pat ngi shu leit die tad   ïa
kine ki jhur ha kineki mahajon mynder kiba wan thied hi nangne
na ïewduh bad ban shalan pat ïa ki sha ri thor.
Kine ki ainong ha ki briew jongngi hi. Khamtam ha ki kynthei
jong ngi ban leit dait dor bad khñiot dor beiñ na ki bapli ki
nongrep kiba wan hangne ha ïewduh, namar ba ym don lad ïa
ki da kumwei pat, to kiba pli kim banse ban shu die la ka die kat
kaba buh dor hi ma ki.

U pud u sam:
Ka Ri Khasi Jaiñtia a jong ngi ka long kaba la ker kut baroh

sawdong da ki Rithor ïa kine ki khappud jong ka Ri jong ngi,
kiba bun na kine ki jaka la shu ieh shrah, namar ba ym don
nongpeit nongsumar.

Kine ki mynder kiba shong ha ki khappud kane ka Ri jong
ngi ki long ki briew kiba stad haduh katta katta namar ba ki la
tip bha ïa ka riti dustur jong ngi bad khamtam eh ïa ka jingtlot
bor jong ka rukom pynïaid ïa ki khyndew ki shyiap bad ïa ki
rukom ïoh pateng.

Kumta ka la long da kaba suk eh ïa kine ki mynder na
khappud ban tur la ka tur khlem jingtieng ïano ïano ruh, bad
mynta ki la poi syndon haduh u khiewja. Te mynta ïano ngin
kynnoh pop haba la jia kum kane ka apot. Ngi   la sdang ban
leit ud leit nam sha ka Sorkar,hato kata ka sorkar ka lah mo ban

Lancelot Ross Lyngdoh, Sohra

Ka bor bad ka iktiar jong ka State
Bah Y.Marwein

Ka Ri lane ka State ka long ka bor ba ha khlieh (sover
eignty) kum ka nuksa, ka jingim u briew kum u
nongshong shnong ka bor ba hakhlieh ba dei ban

kohnguh ban leh, ka dei hapoh jong kata ka Ri (State) ba u
shong. Kiwei kiwei ki seng  (Organisation/denomination/
Church/ Club etc) ki long hapoh jong ka Ri (State) ki aiñ ki
kyndon treikam ba ka seng ka buh. U dkhot (member) jong ka
Seng u lah ban long nember da kaba kohnguh ïa ki kyndon ba
ban thaw-aiñ (Law) ka seng ka buh lane u lah ban weng noh na
ka lane lada um kohnguh ïa ki kyndon treikam ba ka seng ka
buh u lah ban shah wengnoh. Hynrei kine ki seng  (Organisa-
tion/ denomnination/  church/club etc) kim don pura ka bor
halade hi, ki ïoh ka bor na ka Ri (State) ki long ki seng trei mon
sngewbha, u briew ne ka briew lada kim sngewïahap shuh bad
ka seng ba ki don  ki lah ban weng noh ïa lade, lane lada ki
pynkhein ïa ki kyndon aiñ ba ka seng ka buh,lah ban weng noh
ïa ki na ka. Hynrei ki don ka bor ban leh ban weng noh katkum
u pud ba ki la ïoh bor na ka State, kim don pura ka bor halade hì
ban lehbor ne da ka bor ba ki lah hi. Kum ka nuksa; lada u briew
ne ka briew ki leh ïa kano kano ka kam ba palat ïa u pud, ki seng
ki lah ban aiti ha ka Ri (State) namar kim don ka bor ba  pura. Ngi
lah ruh ban ong: ki aiñ, ki constitution ba ki seng ki buh kim lah
ban teh ban khum ïa u  briew ne ka briew pura. U briew u lah ban
weng na ka seng ba u don hynrei, um lah ban weng noh ïalade
na ki aiñ ba ka ri (State)  ki long kaba kut (final), ym lah ban
pynkheiñ ïa ki aiñ ba ka ri ka buh. Ladau briew u kwah ban
weng noh ïa lade na ki aiñ ba ka ri ka buh, u lah ban leh tang lada
u phet noh sha kawei pat ka ri. Tangba u dei hi ban hap hapoh
ki aiñ jong kata ka ri ba u la phet. Ki aiñ jong ki seng bapher
bapher ki ïoh ka bor na ka ri (State), hynrei ym don aiñ ba ka ri
kan ïoh bor nangno nangno ka long ka bor ba ha khlieh duh
(Soverignty), ka long ka bor ba dei ban dem bad kohnguh
(obligatory), bad ban ym don shuh ka bor ba dei ban dem bad
kohnguh (Organisation/ denomination/ church/club/trade
union etc) baroh ki ïoh ka bor na ka State, ki long ki seng trei
mon sngewbha (voluntary). Ki briew kiba don hapoh kine ki
seng ki lah ban shah weng bad mih noh ne seng da kawei pat,

ym don jingpynbor (coercion), ym don ba lah ban teh ban khum
da kino kino ki kyndon pyrkhing ban leh ne ym leh kumto,
kumtai, kumne. Pynban ia ki ain ba ka State ka buh, ym lah ban
pynkheiñ. Lada u pynkheiñ ka don ka bor ban leh da ka bor ruh.
Namarkata, ka aiñ jong ka ri (State) ka long halor ïa baroh, ym lah
da lei lei ruh ban pynkheiñ halor jong ka.

la ka State lah ban pynïapher na kiwei pat ki sengbhalang, ki
club, balang, ki seng khaïi bad party saiñ-pyrthei etc.

a) Ka pud synshar  ïa baroh
la kane lah ban pyntreikam ïa baroh kiba im ha u pud u sam

jong ka State: Kata ka mut ba man la uwei uwei uba don bad im
ha ka State u long hapoh ka jingpynïaid jong ka State. Wat u
nongwei uba shu wan shangkai shipor un hap hapoh ka kyndon
jong ka ri (State) katba u dang don hapoh kata ka ri ba la shah ïa
u ba un wan shipor, u lah ban ïoh kajuh ka jingpynshitom kum
trai shnong lada u pynkheiñ ïa ki aiñ jong ka State.

b) U pud synshar ba dei ban shim nuksa:
Ym don jingjied ban long kum u member hapoh ka State. Ha ki

por mynbarim lada kano kano ka kynhun ka kwah ban ym shah
synshar ha la ka jong ka ri (State), ki lah ban iehnoh noh bad ki lah
ban pynlong kawei pat ka kynhun hangno re hangno bad ba ki lah
ban shna ïa la ka jong ka rule kaba ki jied hi. Mynmynshuwa hi ym
da don jingeh ïa u briew ba un leit ha kano kano ka ri ba u jied lada
um sngewtynnad ïa la ka jong ka ri. Ha kine ki sngi, ym don
jingkyrmen ban ong ba ka don ka jingbahkhlieh ba kin jied ïa ki aiñ
ha la ka mon ha kata ka ri ba thymmai.

Ha kaba ïadei bad ki Seng, ym don uwei ruh ban pynbor. Uno
uno ruh u lah ban jied ïa ki jinglong member ba u sngew tikna ha
la ka mon laitluid la ong. Ki Association ne group ki lah ban donu
pud synshar ba la buh, hynrei ka pud synshar ba ka State ka buh
ym don ba lah ban iehnoh lane im laitluid, lada u pynkhein u hap
ha ka jingpynshitom katlkum ka ain ba ka buh.

c) Ka iada ia ki jingtuklar ïa ka jinglong hok badka ïa sam
bynta ban kyntiew ïa ka roi ka par:

Ki Seng ki lah ban ïada ne ym lah ban ïada ïa ka jinglong hok
ki dkhot jong ka ha ka rukom ba dei ne bym dei, bad ki lah ban leh
ïa kata tang hapoh la ka seng bad ym shabar. Hynrei ha ka
jingïadei bad ka ri (State), ka lah ban pynïaid ym tang hapoh jog
ka hynrei ka ïada ruh ïa ka jingkwah tuklar ba nabar.

pynïoh biang ïa kitei ki khyndew ki shyiap kiba la duh ei baroh
shi katta.

Dei namar kitei ki daw haneng kiba la wanrah ïa ki jingeh ïa
ka Sorkar ha ka ban pynbeit ïa u pud u sam, kaba don mynta
hapdeng jongka kynrum kynram.

Katba ki sngi ki ïa ki nangïaid kine ki mynder ki la nang ïoh
bsuh shuh shuh ha kane ka ri jong ngi, sa da kiwei pat ki lynti
kaba ma ngi ngim shym la poi pyrkhat bad kata ka long kumne:

Pynshai ki Missionary ïa ka Ri Khasi
Ha ka por ba ki Missionary na ri Europe ki la wan poi hangne

ha ri jong ngi, nyngkong eh, ki la ai ïa ngi ia ka jingnang jingstad
ka thoh ka pule bad hadien kata ki la ïalap niam bad ba ki la ai
ruh ha ngi ïa ka jingshai, hynrei ym tang katta ki la theh lut ruh
ïa ka spah ka hajar jong ki ha kaba ki la tei ïa ki skul, ki ïingmane,
ki hospital, ki College bad kiwei kiwei, ki skul kiba hikai ïa ki kam
trei karkhana. Kine ki jingtei ki dang sah nam haduh mynta
mynne.

Na kitei ki jinghikai kiba ngi la ïoh na ki, mynta ngi la ïa roi ïa
par ha ka liang ka jingnang jingstad, ka ïoh ka kot bad mynta
ngi lah ïa ka ban sei bor hi halade ban pynïar shuh shuh ïa kiei
kiba la seng da kine ki Missionary.

Kitei ki Missionary kim don shuh bad ngi mynta, hynrei ka
matti jong ki, ka dang ïai sah nam haduh mynta mynne.

Kjit ki bar jylla ïa ka Ri Khasi
Mynta haba la wan poi da kiwei pat ki missionary bar jylla.

Kine ki missionary ki la wan hangne ha ri jong ngi, ym ban theh
ïa ka spah ka hajar jong ki lane ban pynroi ïa ka niam, hynrei ki
la wan ban kjit ban rong noh ïa ka spah ka hajar kaba la sei bor
da paradoh parasnam jong ngi hi.

Kumta lyngba ka jingïadonkti lang jong ki ha ki kam niam, ki
la ïoh ïa ka kabu ba bha tam wat ban wan ïalam shuh shuh ïa
kiba ha ïing ha sem bad ïa ki paralok parajor jong ki ban trei lang
ha kane ka kam khamtam ha ki skul, ki college ki hospital bad ha
kiwei kiwei ki bynta kiba ïadei bad ka kam niam.

Da kane ka buit kine ki mynder ki la roi ki la man bad mynta
ki la jyllei hangne ha ri jong ngi bad ki la knieh lut ïa ki kam ki jam
jong ngi kiba ma ngi hi ngi lah ban trei.

Te mynta ruh ka long kawei na ki daw ba ka jaidbynriew
jong ngi ka la shah khñiot beiñ ha kine ki mynder.

Naduh ba ngi la ïoh ïa la ka jong ka jylla ba pura naduh ka
snem 1972 ngi baroh kum ka jaidbynriew ngi la ïa kmen ngi la ïa
sngewbha, namar ba mynta ngi lah ban shimti hi ïa la ka jong ka
jingsynshar bad ban pynïaid ïa la ki jong ki kam ki duk. Ka
Sorkar  jong ngi ka la thaw ruh ïa ki lad ki lynti kumno ban ïada
ïa la ka jong ka jaidbynriew, ha kaba kyntiew ïa ka ïoh ka kot
bad ka la pynmih ruh ïa ki lad ïoh kam ïoh jam bad khamtam eh
ka la thaw ïa ki aiñ ki kanun kiba pyrkhing bha haduh katta ban
ïada na ki kti ki mynder   ba kin ïoh lad ban khlong ïa ka  spah ka
hajar na kane ka Ri jong ngi.

“Shim kabu ki Mynder ïa ka jaidbynriew Khasi”
La ki aiñ ki long kiba pyrkhing katno katno ruh hynrei u

mynder um i salia ei ei ruh em. Namar ba u ïohi ba kane ka
jaidbynriew jong ngi ka long kaba tlot bad ba u tip ruh ïa ki riti
ki dustur   bad kumta um salia ïano ïano ruh, bad u trei la ki kam
ki jam da kaba u pyndonkam da ka   (Benami) ba shu die
kyrteng bad khamtam eh ba  ka long kaba suk ban shim kyrteng
lyngba ki  kynthei jong ngi ban pynlong ïa ki kum ki tnga jong
ki, tang ban ïoh khur ei ïa ka spah bad ban rah pat sha la
shnong.

Kum kine kiei kiei ki jingjia ka pynpohdor   bad pynhiar dor
ïa ka jaidbynriew.

Haba shim kyllum na kine ki jingjia kiba ngi la ïoh mad bad
ïakynduh  baroh shi katta tang ïohi ba ym ïoh lad satia   ba kane
ka jaidbynriew jong ngi kan dang khie im bad khie khlieh na ka
bynta ka lawei.

Ka jingkylli mynta ka mih “Hato, don mo lad ka lynti kaba
lah ban pynkhie im pat ïa kane ka jaidbynriew? Namar kat

shaba phi phai, phin ïohi tang ka jingduh jingkyrmen
suda, namar ba ym don ki riew shemphang ki ban wad ïa
ka tynrai jong ka jinghiar jong ka jaidbynriew. Kumba yn
shu pynkynmaw noh ïa ka jingong u Myllung Soso Tham
“Lada ngim kynti bynriew noh mynta ngin sa kylla long
tang ki Nongthoh dieng bad ki Nongtong um hano re.”

Hangne ka paw shai kdar, pleng! ba dang   don hi ka
lad kaba lah ban pynkhie im pat ïa ka  jaidbynriew kumba
u tei u Myllung u la kren,  tangba lada ngi kyndit bynriew
noh mynta.

Ngi im ha ka juk, ha kaba baroh ngi la beh ïa ka jingstad
kiba bun na ngi ki la long kiba la   shong skul, bha ynda
haba ngi ïoh lei lei ïa ki khun kiba proh jabieng, ngi ju
kwah ïa ki ba kin leit pyntbit pat shabar bad ynda ki la
pyndep ïa ki jingpule, ngi khmih lynti ïa ki ba kin wanirah
ïa ka jigngmyntoi na ka bynta ban pynroi ïa la ka jong ka
jaidbynriew, hynrei kat kiba la leit bad wan phai ym ju ïohi
satia ba kin shem thymmai ïa ki buit ban kyntiew ïa ka
jaidbynriew kaba la hiar sat haduh katne na kut ki liang
baroh.

To ngin ïa phai khmat sha ka shnong Punjab kumba
ngi tip  baroh,  ba ka Punjab ka long ka jaka ka bym seisoh
ha ki por kiba kham mynshuwa hynrei mynta pat phin
ïohi ba ka Punjab ka long kawei na ki jylla ha ri India   kaba
la lah ban pynmih shibun ka bam bad ban bsa ruh shabar
jylla. Lada phin kylli na ki stad jong ngi  shaphang ka
jingroi ka ri Punjab, kin ong ïa phi, ba ki long ki briew kiba
smat ba sting bad ba trei shitom lane ba ki pyndonkam da
ki buit thymmai kaba ki shem ha ki por mynta.

Hynrei kim shym la wad ïa ka thymmei ïa ka
jingriewspah ka ri Punjab. Hynrei ka thymmei ba shisha
ka long ba ka ri kaba pynïaid da ki rangbah bad ba ki
kynthei ki shu bud beit ïa ka jingïalam jong ki, dei hangta
ba sa kylla riewpah.

Don mo ka ri na ka jylla ha kane ka pyrthei  kaba shim
jait na ka kmie, ba phin shem ba  kin roi kin par bad paw
pyrthei.?

Hato,kine ki stad shong skul jong ngi ki shemphang ïa
kane, kim tip ba dei tang na ka  daw jong ka jingshim jait
na ki kmie ba ngi la hiar haduh katne.

Ma ngi, kum ka jaitbynriewv satlak ka ri, ngi don la ki
jong ki kur ki jait bapher bapher, bad ha man la ki kur don
la ki seng kur bad kine ki Seng kur, ki ri ki sumar bad ki peit
ïa ka imlang sahlang bad na ka bynta ban pynbha pynmiat
ïa ka ïap ka im bad ka sngewbha sngewmiat.

Ka jingdon kine ki Seng kur ka ïarap shibun ha kaba ïa
ithuh ithaw iwei ïa iwei pat bad ka ïada shibun na ka sang
ka ma ha ka shongkha shongman.

Toi, kum kìne kiei kiei ki Seng kur ki la don, hynrei ym
shym là ïohì dak ei ei ruh ba kin roi ne kin kiew shaphrang
wat ha kano kano ka liang, teng teng phìn ïohì ba ha kaba
sdang ba katno ka jingshongshit, kata ka jingïalang kur,
ha kaba ki pep la ka bylla la ka sngi, ki ieh noh ruh ïa ka die
ka thied, ka ïew ka hat bad ki beh sha kane ka jingïalang
kur, bad ki ïa noh ruh ïa u synñiang uba heh ban pynkhlaiñ
ïa la ka seng kur. Hynrei  kine ki jingïabeh thong sha ka
kam kur ka long tang shibpor bad sa tang shipor ruh ka la
dait thah noh slam bad ym ju ïohi jìngïalang shuh sa da
kiwei pat.

Ki don pat ki ki seng kur kiba pynïaid ïa kì khyndew ki
shyiap  jong ki jaid kur, hangne, phìn ïohi ba don u
Rangbah Kur, U Secretary bad ki dkhot ka kur, kine ki
rangbah ki pynïaid ïa ki khyndew ki shyiap jong ki kur
bad ki lum ïa ka bai patta ne khajna, lane da kaba ki ïoh na
ki bai war par mawshun, par dewïong, par shyiap bad na
ki khlaw ki btap, kine ki khvndew kur, kim dei ki bynta
jong ki shynrang, hynrei ki dei beit tang jong ki kynthei.

Yn dang bteng... Phaidien.

Haba ka State ka pyntreikam ïa ka bor,  kam long na ka
bynta ka jingtrei mon Sngewbha (voluntary) kumba long u
briew shimet hynrei ïa ka la pynlong tikna (comulsory) da
ka aiñ. Kum ka nuksa, ka jingtrei mon Sngewbha ki samla
ha ki bynta ki nongbah ne nongkyndong na ka bynta ban
kyntiew ïa ka bha ka miat ka long ka jingtrei mon sngewbha.

d) Ka bor ban treikam:
Baroh ki lai tylli ki bor jong ka State ki long kiba donbor.

Ka bor ba nyngkong ka long ban thaw-aiñ (Legislative), ka
bor kaba ar (ex-ecutive) ka long ban pyntreikam (enforces
the law) ïa ka aiñ, bad kaba lai (judicial) ka long ban pynshai
(interprets) ïa ka aiñ. Ki Seng ki lah ban don ki rule bad kim
don pura ka bor, ki ïoh ka bor na ka State: hynrei ki rule bad
aiñ jong ka State ki long da ka bor. Kumta, ki aiñ jong ka
State ka long kham halor ban ïa ki aiñ jong ka Seng.

 e) Ka jingkhrawbor jong ka State:
Ka State ka long hhrawbor bad ki aiñ jong ka State ki long

ha khlieh. Ki seng ki long hapoh (subordinate) ka bor jong ka
State. Ka bor ba dei bïang jong ki seng ki long hapoh ka bor
ba dei biang jong ka ri (State). Hynrei ki bor ba dei aiñ jong ka
State kim hap ha kino kino ki bor aiñ. Ka jingïañiewkor ïa ka
burom ïa ka jingsngew. Ba kumta ka jinglong ha khlieh jong
ka State ka long halor: la ka long hapoh ne shabar kumjuh.
Dei tang kari (State) kaba treikam ïa ka bor ba ha khlieh.

Ka pud jong ka jinglong khrawbor jong ka State:
Ha ki ri kiba la shai kumjuh ruh hangne ha ri India jong ngi

wat la ka bor jong ka ka long khrawbor, hynrei ngim lah ban
ong ba ki shu ban beiñ khlem d don ka jingïai shah. Ki don
katto katne ki pud halor ka jinglong khrawbor jong ka. Kum
ka nuksa, ka bor ba hakhlieh ka long ban burom ïa ka
jingsngew (moral) bad ïa jingsngew ne long niam ne jingngeit
jong kibriew- ym dei ban da buh ne pynbor da ka ri (State).
Lada ïa kane ka jingsngew ka ri ka khang khyrdep, ka lah ban
wanrah ka jingïakhih. Ngi sngewnguh ïa ki nongthaw aiñ
jong ka ri jong ngi ba ki ai laitluid ïa ka jingngeit niam ne
rukom jingngeit (freedom of religion).

Ki aiñ jong kawei ka ri bad jong kawei pat ka ri bad kumjuh
ki jingïakut bad ki jingïalang (Conventions) jong kawei ka ri
bad kiwei pat ka long kawei pat kaba ngi lah ban ong kaba
khanglad ïa ka jinglong khlieh jong ka State. Kane kam lah
ban long namar ki aiñ ki long ki bym lah ban pyntreikam
hapoh jong ka State. Ki aiñ.   Phaidien.

Haba Phi Husiar
Ïalade Bunsien Ym Ju
Ngat Aksiden Thala

Ka mynsiem ka pang bad ka dohnud ka mong
bym lah shuh ban syrdep, haba ki ïing ki
sem ki mad ia ka jingiap ba khlem dei por ki

baieit ba thoiñ, khamtam lei lei haba ki ngat ne ïa
tyngkhuh kum ha ki akisden kali. Ha kane ka jylla,
kiba bun naki jingïap mynta ki wan ha kum ki aksiden
kali, kaba teng teng ka dei namar ka jingñiah thurmur
da lade, ne don pat ruh na ka rukom niah thurmur ki
nongniah.

Haba kren shaphang ka rukom ban ñiah ïa ki
kali khamtam eh ha kine ki kali arshaka mynta, ym
lah ban khlem da buh ïa ka jingkylli, kiba bun na ki
nongñiah nangno bad kumno sha ki la ioh ban bat
ha ki ïa ka driving licence, namar wat hapdeng kiba
la ïoh ban bat ïaka, hynrei ka rukom ñiah kali ka jong
ki, kam kdew pat sha katta ka phang ba kidei kiba la
ïoh hok shisha ïa ka licence ñiah kali ka jong ki.

Toi man la ka step don kiba bun ki briew ki
bym pat ban nang ñiah ia ki kali, ki pynlut ïala ka por
ka jong ki ban hikai, hynrei ngi tip ba kum kine ki
briew kiba da ïaid da ka lynti ban shah hikai, suki pa
suki ki nang bad ki kham tip ïa ki aiñ ki kanun ban
ñiah iaka.

Hynrei, ha kiba bun ki aksiden, lehse don ruh
ki nongñiah ba shu nang malu mala, pynban khlem
jingtieng ne smiej ki shu kurup ruma la kum kiba
nang eh, hynrei haba la bang lei lei sa ka rukom ban
pynher sted, tang katta ki thung khohmoh ne ba kin
thung bajli bad ki syllad shisha kat shaba shah, bad
ha kaba kut, poi pat sha ka jingjia ba sngewsih wat
haduh u pud sha ka lynti jong ka jingïap.

Kaba kham ima eh ïa ka rukom ñiah kali dei na
ki khun samla kiba dang shu sdang ban khie, kaba
haki, ka snam kumba ong ki riew tymmen ka dang
khluit bha, katno tam lei lei haba ïoh ban rah ïa ki kali
ba kham remdor, pynher jong ngi la kum ki bym lap
lieng shuh, hynrei kaba kut, haba ym lah shuh ban
teh lakam, poi beit beit sha ka aksiden.

Nalor ba pynher sted, trei ruh sa ka dih ka bam,
ka leh shongshit tem pynheh bha ïa ki sur jingrwai,
kaba da shisha ym tang ba ka wanrah ïa ka jingma ïa
kiba shong ne ïa u nongñiah, hynrei wat ia ki briew
kiba ïaid ha ki lynti ki syngkien, kaba teng teng shu
shah syllad ei bad kylla dkoh ka kti ka kjat tang
namar ka jingleh shongshit kaba shi khyllipmat ka
wanrah pat ïa ka jynjar trah kaba shi rta ïa ki briew
ba ïaid ba ïeng.

Hangne la donkam shisha ba ki bor ba dei
khmih kin hap ban thaw noh ïa ki aiñ ki kanun, ba ka
rukom ban ai ïa ka licence niah kali, kam dei shuh
ban shu ai klumar ïaka, hynrei donkam shisha ban
pyrkhing, ne haba ai ruh donkam ban da ïoh ïa ki kot
ki sla naki skul ai jinghikai ñiah kali ba la ithuh daka
bor ba dei khmih. Pynban lada shu ai kumba ai ha
kine ki sngi kumba ai mynta, da lei lei yn nym lah
satia ban tem ïa ki jingjia aksiden kiba sngewsih,
bad kaba kut ka shu sah khana ei pateng ïa kaei
kaba la jia baroh.

Shi ban ki lad jingpyrkhing ba la shim khia da ka
tnat Pulit ka la lah ba kan kham teh lakam bha ïa ki
briew shoh khawiang kiba mlien ban shang kylleng
sawdong ka sor man la ka miet. Ka jinglah ban talasi
bha ki bor pulit ryngkat bad ka kuna ba ki shaiñ, ka la
teh bha ïa u lakam ïa kito ki riew shang miet ñiah kali
pat ha ka por ba ki la shoh bha u khawiang, namar
kiba bun na ki jingjia ha ki por mynmiet, lada wad
bniah bha ïaka daw, dei namar ba ka jabieng kam
treikam shuh, katba ka kali pat ka la her sted shaba
palat u pud tad haduh bym lah shuh ban tehlakam
ïaka, ha kaba kut, tynrah beit kat shaba poi.

Shuh shuh, ka aksiden ka kham jia ruh haba ïa
beh ïa ka por, haba ong beh por, ka kynthup naduh
ka beh kam beh jam, leit jingleit sha jngai, hangne
ruh, kum ki briew, ban lait na ka jingma, kan kham
bha ban mih kham kylluid ka por, khampher wat lada
dei ban poi kham kloi, hynrei ha kaba kut, ka
mynsiem ka ïoh ba kan shong palei bad ym don jingeh
ban ïoh ban pyndep ïa ki kam ha ka por kaba la buh.

Kumta, ban lah ban kham tyngkan ïa ki aksiden
kali, kaba nyngkong eh, donkam shwa ban ïa sdang
nalade, da kaba long adkar bha ha ka rukom ban
ñiah kali, kiar naka bam ka dih, kiar ruh na ka kren
mobile bad kaba kham kongsan lei lei ka long ba wei
haba la kiew ha ka kali haba thmu lei lei ban ñiah hi
dalade, ka mynseim kan hap ban ïai long kaba palei,
kaba pynleit jingmut shwa ban niah tikna ïaka tad
haduh bña la poi ha ka jaka ba la dei ban ïeng, hadien
kane la lah pat ha kaban phrang pat ïala ka jong ka
bor jabieng sha ki kam kiba dei ban leh.

Ha kaba kut donkam ruh ban kohnguh, spel
lyndet ruh ïa ki dak ki shin kiba juh kdew ha ka por ba
ñiah ïa ki kali, namar teng teng kum ki briew, klet ïa
kaei kaba la thoh ha shi lynter lynti, hynrei haba long
adkar, kiei kiei kiba sñiew kham niar ba kin jia thala,
toi kampher ba ha ka jinglong briew da shisha ym lah
ban ïai biang, hynrei haba phikir, ki jingsñiew da lei
lei kim juh kham wan thala ha ka jingim jong u briew.


